If gesinne het die koue
I getrotseer en het een vir

een by die oord
opgedaag. Dit was maar vaal
en stowwerig, maar elkeen het
gou ‘n plekkie gekry om nes te
skop.

Worsbroodjies was vir die
Vrydagaand op die spyskaart
waarna Daan vir ons die
Boekevat waargeneem het. Dit
was ysig koud en almal het maar
in groepies saamgekuier en
skuiling in hul tente gesoek.

Saterdag is daar laat geslaap en
diegene wat dit in ‘n kostuum
wou waag, het later in die
onderdak warmwater swembad
gaan swem. Dit was ‘n heerlike
wintersdag en vroegmiddag al
het almal met hul voorbereidings
vir die aand se potjiekos begin.
Laat middag is van ons na Dube
ontvangs, om die voer van wilde
diere waar te neem. Eers het
die Elande in ‘n groot trop
opgedaag om te kom eet;
gevolg deur die zebras en later
die blou-wildebeeste. Dit was ‘n
gesig wat mens nie aldag te sien

kry nie. Die vlakvarke en voéls
het net aan die ander kant weer
aan hulle kos en saad weggelé.
Almal was dit eens dat dit die
oord was met die meeste en
grootste verskeidenheid van
VOEls.

Na boekevat was die potjies
gereed en het almal lekker
gesmul. Daar is gekuier om die
kampvuur en die lagspiere het
behoorlik gewerk na aanleiding

van al die staaltjies wat vertel is.

Ons erediens is deur Ds Willie
Burger

waargeneem en het ons Psalm
23 weer opnuut laat beleef.

Tydens afsluiting is Tinus en
Tertia verwelkom as nuwe lede
en Tjaart en Marietjie ontvang hul
60ste Streeks aansporings-
plaatjie. Ons besoekers, Frans
en Ria word weereens welkom
geheet.

Dit was ‘n heerlike, rustige kamp
en die weer het wonderlik
saamgespeel.

Deur: Anne-Marile Engelbrecht




1. Saterdagaand is daar gesorg vir ‘n vuurtjie na ‘n
heerlike gepotjie
i 2. Tinus en Tersia Fourie word as nuwe Rietvallei

: lede voorgestel

i 3. Tjaart en Marietjie ontvang hul 60 Streeks
Bywonings plaatjie

i 4. Rietvalleiers ontbyt saam




